
 

 

Čoahkkáigeassu 
Čáhcevirgeoapmahaččat leat gárvvistan evttohusa doaibmabidjoprográmman jagiide 2021-2027. 

Mihttomearrin lea deavdit birasšládjanorpmaid buot giera- ja vuođđočáhcečohkiidemiin 

čáhcedirektiivva (2000/60/EY) ja čáziiddikšunásahusa (2004:660) gáibádusaid mielde. 

Čáhcevirgeoapmahaččat leat dahkan evttohusa 59 hálddahuslaš doaibmabijus, maid vuođul 

birasšládjanorpmaid čuovvumii dárbbašlaš konkrehtalaš doaibmabijuid lea mihttomearri ollašuhttit. 

Doaibmabidjoprográmma 2021-2027 lea oaivvilduvvon virgeoapmahaččaide ja gielddaide, mat 

iežaset vástosuorggis ollašuhttet doaibmabijuid, maid čázi birasšládjanorpmaid čuovvun gáibida. 

 

Birasgáva (MB 1998:808) 6 logu 3 §:s gávnnahuvvo, ahte virgeoapmahaš dahje gielda, mii 

gárvvista lágas ja ásahusas gáibiduvvon plána dahje prográmma dahje rievdada dan, galgá dahkat 

strategalaš birasárvvoštallama, jus plána, prográmma dahje nuppástusa ollašuhttimis leat jáhkkimis 

fuopmášahtti birasváikkuhusat. Mearrabađa čáhcebire čáhcevirgeoapmahaš lea árvvoštallan, ahte 

čáziiddikšuma guoskevaš doaibmabidjoprográmma 2021-2027 gárvvistettiin galggašii dahkat 

strategalaš birasárvvoštallama ja ahte dárbbašit birasváikkuhusaid árvvoštallanprográmma, mas 

earuhuvvojit ja govvejuvvojit doaibmabidjoprográmma ollašuhttima mielde jáhkkimis boahtán 

fuopmášahtti birasváikkuhusat. 

 

Čáhcevirgeoapmahaččaid doaibmabidjoprográmmas 2021-2027 árvvoštallet leat eanaš 

miehtemielalaš váikkuhusat servodahkii ja birrasii. Doaibmabijut, maid sáhttá atnit negatiivan eará 

ovdduid ektui, gusket eanaš kulturbirrasa ja energiijasuorggi, muhto dákkár negatiivva 

čuovvumušat leat sorjavaččat dasa, mo čáhcefámu áiggi čuvvon birasdiliid guoskevaš našuvnnalaš 

plána ollašuhtto, ja das, makkár árvvoštallamat proseassa oktavuođas dahkkojuvvojit. 

Birasváikkuhusaid árvvoštallama vuođđun lea váldoáššis dikšunplánaevttohus 2021-2027 ja 

Mearrabađa čáhcebire doaibmabidjoprográmmaevttohus 2021-2027. Okta birasárvvoštallamiid 

váttisvuođain leamašan bastit čielgasit meroštallat doaibmabidjoprográmma doaibmabijuid 

váikkuhusaid, go dat leat eanaš hálddahuslaš doaibmabijut, man dihtii lea váttis árvvoštallat, 

makkár čuovvumušat das leat. Doaibmabijut leat čujuhuvvon earálágan doaibmiide, mat galget ieža 

mearridit, man konkrehta doaibmabiju ollašuhttin lea vuogálaš birasšládjanorpmaid fáhtemii. 

Birasšládjaárvvoštallamat leat ná viidát dan vuođul, man lágan konkrehta doaibmabijuide 

hálddahuslaš doaibmabijuid vurdet doalvut. 

 

Birasváikkuhusaid árvvoštallan lea doaibmabidjoprográmma 2021-2027 vuođđu, ja árvvoštallama 

sisdoalu oainnut váldojuvvojit vuhtii go mearridit doaibmabidjoprográmmaid, dikšunplánaid ja 

birasšládjanorpmaid gárvvisteamis. Bákkolaš gullamiin dáhkidit, ahte álbmot, organisašuvnnat, 

virgeoapmahaččat ja earát áššáiosolaččat leat diđolaččat proseassas ja ahte sis lea vejolašvuohta 

váikkuhit doaibmabidjoprográmma gárvvisteapmái. Virgeoapmahaččaid, leanaráđđehusa ja 

gielddaid vuosttas gullamis, mii lei 26.6.-21.8.2020, govvidedje birasváikkuhusaid dárbbuid 

kártema ja ráddjema. Nuppi gullamis 1.11.2020-30.4.2021 čáhcevirgeoapmahaččat gullet 

doaibmabidjoprográmmas, dikšunplánas ja birasšládjanorpmain. Gullamiid vuođul ovdan 

buktojuvvon oainnut čájehuvvojit sierra čoahkkáigeasus, mas govvidit maiddái dan, mo oainnut leat 

váldojuvvon vuhtii ja makkár válljemiid ja bealiváldimiid birasárvvoštallanproseassas leat dahkan. 

Čoahkkáigeassu boahtá leat oažžumis čáhcevirgeoapmahačča neahttasiidduid bokte. 

 

 


